
తాసితసరిత్తోయంబుల నేమి ప్రయోజనంబు. ధనుష్కోటి దర్శిం

చిన ధన్యులకుఁ గాయక్లేశకరంబులగు తపోయాగాధ్యయనతీర్థా

టనంబుల నేమిలాభంబు. ధనుష్కోటితీర్థంబుతోడ సమానంబగు

తీర్ధంబు లోకత్రయంబునం గలుగదు. సత్యంబు చెప్పితి నిది

ధనుష్కోటితీర్ధవైభవం. బీతెరంగున సేతుబంధనిబంధనప్రకారం

బును, చతుర్వింశతితీర్థవైభవంబును సంగ్రహప్రకారంబున మీకు

వివరించితి. సవిస్తరంబుగా వచింప ననేకయుగంబులకైన శక్యం

బుగాక యుండు. నీయుపాఖ్యానంబు సుచిత్తంబుగా విన్నవారికిఁ

జతుర్విధపురుషార్థంబులు సిద్ధించునని సూతుండు చెప్పిన శౌన

కాదిమహామునులు శ్రీరామేశ్వరశివలింగవైభవంబు వచింపుమని

ప్రార్థించిన.

	మ.	
కనకక్ష్మాధరచాపపాపభయహృత్కళ్యాణచారిత్రమి

త్రనిశాధీశకృశానులోచనయనంతప్రస్ఫుటానందచం

దనకుందేందుసితాంగమంగళకరోదంచత్కృపాపాంగభృం

గనవేందీవరనీలకంధరనిరాఘాటప్రభావోన్నతా.

ఖరసరసిజభవశతారకరముఖనిఖిలా

మరమకుటఘటితమణిఘృణి

పరిషద్రుచిరుచిరచరణపంకజయుగళా.

	మాలిని.	
శ్రితకమలపతంగా శ్రీశివాసంయుతాంగా

ధృతతరుణకురంగా దివ్యగోరాట్తురంగా

రతిపతిమదభంగా రాజభాస్వద్రథాంగా

క్షితిరచితశతాంగా చెన్నమల్లేశలింగా.

		 ఈ పేజీలో చివరి మార్పు 3 నవంబరు 2021న 01:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

